
Үткәреү урыны: Башҡортостан республикаһы Борай районы муниципаль районының муниципаль  дөйөм белем биреү бюджет учреждениеһы “М.Ғәли ҡыҙы Хәйруллина ис. Кәшкәләү урта дөйөм белем биреү мәктәбе”

Үткәреү көнө: 23 март 2015 йыл
        Мәғариф бүлеге етәксеһе:                    Ф.Р.Хужин

(шәжәрә байрамы)

Маҡсат: Тыуған ереңә мөхәббәт тәрбиәләү. Ырыуы, ауылдаштары тураһында аңлатыу. Быуындар сылбырын төҙөргә өйрәтеү.

Йыһаз: Уҡыусыларҙың шәжәрә ағастарынан күргәҙмә ҡуйылған, плакаттар эленгән. 
2015

1. Һаумыһығыҙ, ырыуҙаштар,

Ҡан – ҡәрҙәштәр, ерҙәштәр,

Ҡайнар сәләм, рухташтар,

Фекерҙәштәр, серҙәштәр!

Ҡайнар сәләм, яҡташтар!

2. Сәләм туған нәҫелдәрен

Ҙурлап ҡайтҡан дуҫтарға,

Тимәк, изге хәбәр еткән

Алыҫ – яҡын остарға.

Сәләм барса дуҫтарға!

1. Ата – баба төйәгенә

-Хуш киләһегеҙ! – тибеҙ.

Байрамыбыҙҙың түренә:

-Рәхим итегеҙ! – тибеҙ.

(ҡунаҡтарҙы ҡаршы алыу)

[image: image45.png]- . -



[image: image23.png]a- I -u- S - ST -B- S - S -5





2.Бөгөн беҙ шәжәрә байрамы үткәрәбеҙ, тимәк, ул – бер туғандар байрамы, бер ата – бабанан таралған ырыуҙаштар байрамы. Тарихи тамырҙарыбыҙҙы иҫкә алыу, ололау, хөрмәтләү ҙә ул.

1.Шәжәрә – ырыу тарихы, теге йәки был ҡәбилә, ырыу йәки араның быуындар йылъяҙмаһы. Шәжәрә – борон-борондан ырыу-араның документы, икенсе төрлө әйткәндә, бер туған кешеләрҙең дөйөм танытмаһы ла булып һаналған. Сөнки 
шәжәрәлә ырыуҙың нәҫелдән-нәҫелгә бирелер ер биләмәһе лә теркәлгән. Ошо яғы 

менән шәжәрә ижтимағи-сәйәси документ, тарихи сығанаҡ та. 

Бына шуның өсөн дә башҡорт балаһы кәмендә ете быуын ата-бабаларын белергә тейеш булған.

Кисәбеҙҙе кескәй дуҫтарыбыҙҙан башлайбыҙ. Йыр “Был минең тыуған яғым”.

2. Юллап ҡайтҡандарға рәхмәт

Туғанлыҡ тамырҙарын.

Беләбеҙ – бында ҡайтҡандар

Йәнгә дауа табырҙарын.

1. Беҙ түгел ерҙә исемһеҙ,

Тарихты байҡа ғына!

Рәхим ит түрҙән, аҡһаҡал,

Шәжәрә байрамына!

Хәзер һүҙҙе ауылыбыҙҙың аҡһаҡалы Ғәлиев Хәниф Заһит улына бирәбеҙ. (Ауыл тарихы тураһында һөйләй).

Ҡыҙҙар башҡарыуында "Башҡорт    ҡыҙҙары” бейеүе.

2.Тыуған илеңде яратыу үҙ ғаиләңдән башлана. Нәҫел шәжәрәгеҙҙе беләһегеҙме? Атаңдың атаһы кем булған? Ә уның атаһы? Ата – бабаңдар уҙған юл – ул халҡыңдың тарихы. Бына шуға күрә ете быуыныңды белергә, белмәһәң эҙләп табырға кәрәк. Үҙ халҡың, тыуған илең менән ғорурланыу хисе  бына ошолай тыуа.

Беҙҙең ауылда Боҫҡон нәҫелен дауам иттереүсе Муллаҡаевтар ғаиләләре нигеҙ ҡороп бик матур көн күреп яталар. Һүҙҙе Муллаҡаев Рәүис ағайға бирәбеҙ.

Боҫҡон нәҫеленең гармунсылары сығыш яһай.   1-2 класс уҡыусылары сығышы

1.Әҙәм балаһы донъянан бөтөнләйгә юғалмай. Ерҙә ҡалған ғәмәлдәре, әйтелгән васыяттары, ниһәйәт ғүмерен  дауам иттереүсе вариҫтары ҡала. Кешенең йәне, рухы, ошолай дауам итә. Һәр сүлмәк ватығы, һәр иҫән ҡалған кирбес киҫәге быуаттар серен һаҡлай.

Йырлай Илнар Шакиров.

2.Шәжәрә быуындар сылбырын ғына белдермәгән, ә шул осор өсөн мөһим тарихи ваҡиғаларҙы ла ҡыҫҡаса һүрәтләгән. Һәр ырыуҙың, ҡәбиләнең үҙ шәжәрәһе булған. Уны иң абруйлы, иң белемле кеше һаҡлаған һәм тултыра барған. Шәжәрә менән ырыуҙағы бер генә кеше тере ҡалһа ла, ырыу йәшәгән, бөтмәгән. Шуға ла иң ҡәҙерле аманат һәм ҡомартҡы итеп һаҡланған.
Нәфис һүҙ: Зарипова Йәмилә.

1.Һәр кеше үҙ ырыуын, оранын, ағасын, тамғаһын, ҡошон, ете быуынын белергә тейеш. Был беҙҙең халыҡтың яҙылмаған ҡануны. Әммә XX быуат ваҡиғалары уны беҙҙән онотторорға тырышты. Халыҡ хәтере үҙенең иң изге тип табылғандарын һис тә онотмаясаҡ.

Изге күңелле ауылдаштарыбыҙ – ер кешеләре. Улар ғүмер буйына иген иккән, мал аҫыраған. Үҙ шөғөлдәре менән дан тотҡан ғаиләләр ҙә күп беҙҙә. Атаһының шөғөлөн дауам итеүсе Әхмәтов Рәнис Рәжәп улына һүҙ бирелә.

Йырлай Әхмәтов Рәнис.
2.Ваҡыт үтә. Ергә яңынан – яңы быуындар килә. Тормош дауам итә. Итһен! Тик быуындар сылбыры өҙөлмәһен! Ул минән, һинән, беҙҙән тора. “Тереләрҙең ҡәҙерҙәрен бел, үлгәндәрҙең ҡәберен бел!”  - тигән боронғолар.


                             
Ҡәҙерле ҡунағыбыҙ Шәмсиев Фәдит Ғимран улы һөйләй.

Кәшкәләү ауылы биләмәһе етәксеһе Әхмәтов Рәүил Ғәли улы һөйләй

1.Тыңлағыҙ һеҙ, йәмәғәт,

Боронғоларҙан аманат,

Онотмағыҙ бабаларҙың,

Тарихын һәм ижадын,

Йолаһын һәм йыйындарын.

2.Донъялар имен булһын,

Йыйындар гөрләп торһон.

Балалар томрап үҫһен,

Табындар һәр саҡ мул булһын!

Шәжәрә байрамыбыҙҙы күмәк йыр менән тамамлайбыҙ. “Атай – әсәй  исемдәрен ҡушып йырлайыҡ йырҙарға”. Киләһе осрашҡанға тиклем! Һау булығыҙ!

